
Lista e shkurtesave

QP

ZKM

MFPT

MPMS

MPBAP

BE

MSA

PKZMSA

OSHC

Inspektorati Qendror i Punés

Zyra e Kryeministrit

Ministria e Financave, Punés dhe Transfereve

Ministria e Punés dhe Mirégenies Sociale

Ministria e Punéeve te Brendshme dhe Administrates Publike

Bashkimi Evropian

Marréveshja e Stabilizim Asociimit

Programit Kombeétar péer Zbatimin e Marreveshjes sé Stabilizim Asociimit

Organizatat e Shogeérise Civile

Metodologjia

Per gellim te ketij punimi eshte analizuar korniza ligjore ne fugi per rregullimin e marredhenies
s€ punes, draftet publike te ligjeve té punés té propozuara nga geverite paraprake, kerkesat e
institucioneve gjegjése - Inspektoratit te Punés si dhe kérkesa e shogérisé civile dhe grupeve te
tjera te interesit né raport me plotésim/ndryshimin e Ligjit aktual té Punés.

Pérveg shqgyrtimit ligjor éshté aplikuar edhe metoda e intervistés peérmes sé cilés jané kon-
sultuar aktere institucional dhe jashté institucional lidhur me perspektivat e tyre mbi proceset
dhe iniciativat kryesisht “té pasuksesshme” per ndryshimin e ligjit té punés. Né vecanti jane
konsultuar modelet e prezantuar nga organizatat e ndryshme té shogérisé civile pér avancimin
e ketij ligji.

Padyshim gé e drejta né puné péerbén njé prej té drejtave themelore té njeriut. Me géllim té sigurimit dhe
mbrojtjes sa mée efikase té sé drejtés né puneés, e njéjta percaktohet dhe mbrohet me aktet meé té larta juridike
té vendeve. Késhtu éshté rasti edhe me Kosovén, gé e garanton té drejtén né puné me Kushtetuté." Megjithaté
ekzistenca e dispozitave kushtetuese dhe ligjore nuk nénkupton edhe zbatimin e efektshém té késaj té drejte
né praktike. Pra pérkundér kornizés ligjore té krijuar gjendja né praktiké nuk ka rezultuar me zbatim efektiv
dhe permirésim praktik té situatés me respektimin e té drejtave té punés. Edhe 14 vite pas miratimit té Ligjit té
Puneés, rastet e shkeljeve te te drejtave té punés vazhdojné me njé ritem alarmues.

Ndér shkaktarét kryesoré gé gojné né situata té shkeljes sé te drejtave té punés ne Kosove pérfshijné politi-
kat e gabuara sociale dhe mekanizmat e papérshtatshem pér zbatimin e ligjit dhe rregulloreve tjera. Ketyre
shkeljeve u ka kontribuar shumeé edhe ekonomia joformale e pérhapur né té cilen operojné punédhénésit e
sektorit privat, e té cilét jané atakuar né masé té madhe nga punonjésit e tyre pér mos pagesé té kontributeve
pensionale, mos respektim té té drejtave bazike qé garanton ligji i punés?, largime arbitrare nga puna e deri
tek mungesa e kushteve dhe sigurisé né puné gé ka prodhuar raste té shumtat té lendimeve dhe vdekjeve né
vendin e punés.?

Per mé teper, sfidat sistematike me te cilat pérballet Kosova si korrupsioni, mos efikasiteti i gjygésorit si dhe
mungesa e inspektimeve né terren kané ndikuar né pérkegésim té situatés me té drejtat e punés duke pér-
jetésuar keéshtu njé cikél mosndéshkimi per shkelésit e kétyre té drejtave.

Perkundeér situatés, geveria ende nuk ka ndermarre iniciativa konkrete dhe serioze péer permirésimin e kuadrit
ligjor dhe krijimin e mekanizmave té mbikéqyrjes sé zbatimit sé legjislacionit péerkatés. Edhe pse pikérisht
¢céshtja e punésimit ishte premtim elektoral i partisé né pushtet, as né vitin e fundit té€ geverisjes, ndryshimet
ligjore nuk duken as né horizont — me ligjin e punés té hequr apo bartur vazhdimisht né agjendén legjislative

té ekzekutivit.

Ky punim diskutues ka péer géllim ge tée rikthejé ne diskursin publik nevojén pér avansim ose inicim té njé ligji
krejtésisht té ri te punés né Kosove duke véne né pah kerkesat dhe nevojat e grupeve té ndryshme, pérfshire
organizatave jogeveritare, organizimeve sindikale e institucioneve shtetérore gé trajtojné ¢éshtjet e ndérlidhu-
ra me marrédhénien e punés. Né keté punim do té konfrontohen planet e geveriseé me kérkesat e shogérisé
civile pér té ofruar mbrojtje me té mire ligjore pér té punésuarit né Kosove.

1 Neni 49, Kushtetuta e Republikés sé Kosoves

2 Databaza e rasteve té Qendrés pér Avokim dhe Ndihmé Juridike Falas (ALAC) gé funksionon né kuadeér té Institutit
Demokratik té Kosovés. Pérmes késaj gendre mbi 1500 gytetaré kané pranuar ndihmé juridike falas ndérsa mbi 50% e
rasteve té raportuar i takojné marredhénies sé punés.

3 Raporti i Punés pér vitin 2023, Inspektorati Qendror i Punés, fq.15., gjate vitit 2023 jané regjistruar gjithsej 11 fatalitete
me vdekje né vendin e punés.

2. Ligji aktual i Punes -
Sa here u tentua te
ndryshohet?

Korniza aktuale ligjor mbi marrédhénien e punés né Kosove daton gé nga viti 2010, kur ishte miratuar pér heré
té paré Ligji Punés, i cili éshté né fugi edhe sot.* Vet miratimi i kétij ligji ishte shogéruar me polemika, duke
rezultuar né njé version gé péerfagéson njeé kompromis politik midis geveris€, opozités, sindikatave dhe sho-
qérisé civile né até kohé.® Ligji gé synonte té vendosé njé pikénisje pér rregullimin e marrédhénies sé punés
né Kosove, ishte miratuar vetém pas presionit té sindikalistéve. Deri para miratimit té ketij ligji, marredhéniet
e punés rregulloheshin me rregulloren e Misionit t& Administratés seé Pérkohshme té Kombeve té Bashkuara
né Kosové (UNMIK).®

Perkundér se ligji aktual i punés eshte né fugi per mé shumeé se nje dekade i njéjti ka mbetur kryesisht i pan-
dryshuar, duke shkaktuar kritika si nga palét e interesuara institucionale dhe jo-institucionale, té cilét e shohin
até si te vjetéruar dhe jokoherent me nevojat e tregut té punés. Pérpjekje te shumta jané béré per te rishikuar
ligjin né pergjigje té mangésive te tij, por kéto pérpjekje kané rezultuar té pasuksesshme, kryesisht pér shkas
té mungeses se stabilitetit politik — ndérrimit té shpeshté té geverive si dhe mungesés sé vullnetit politik per
té shtyre para kete geshtje.

Iniciativa e paré konkrete pér ndryshimin e ligjit kishte ardhur gé né fillim té vitit 20127, kur Qeveria e Kosovés,
pérkatésisht Ministria e Punés dhe Mirégenies Sociale (MPMS) kishe formuar grupin e paré punues, me gél-
lim té adresimit té problemit té barrés né pagesén e pushimit té lehonisé — gé shihej si nje prej problemeve
kyce né zbatim té ligjit. Sipas ligjit aktual té punés, graté shtatzéna né Kosové gézojné deri njé (1) vit pushim
té lehonisé, me strukturé pagese té bazuar né modelin 6+3+3.2 Ky model parashikon gé punédhénésit jané
pérgjegjés peér pagesén e pages sé punonjésit né vlerén e 70% té pagés pér gjashté muajt e paré té pushimit
té lehonisé, ndérsa geveria mbulon tre muajt e ardhshém né vlerén prej 50% té pagés mesatare, duke lE€né tre
muajt e fundit si pushim pa pagese.

4 Ligji nr.03/L-212 i Punés

5 Analize politikash, Ligji i Punés: gjashté muaj pas hyrjes né fugi, GAP, gershor 2011.
https://www.institutigap.org/documents/33549_GAPLigjiPunes.pdf

6 Rregullore nr. 2001/27 pér ligjin themelor té punés
https://unmik.unmissions.org/sites/default/files/regulations/03albanian/A2001regs/RA2001_27.pdf

7 Intervisté e datés 3 prill 2024 me aktivisten e shogérisé civile znj. Besa Luzha, até kohé pjesémarrése aktive né takimet
e grupeve punues pér plotésim/ndryshimin e Ligjit té Punés.

8 Neni 49, i Ligjit nr.03/L-212 té Punés

Pikerisht ¢éshtja e barrés sé punédhénéesit pér té marré pérsipér pagesén e pushimit té lehonisé per te
punésuarén pér njé periudhé gjashté (6) mujore né vlerén e 70% té pagés bazé éshté konsideruar si e papér-
ballueshme pér shumicén e bizneseve kosovare. Kjo marré parasysh faktin se shumica e bizneseve né Kosové
jané biznese té vogla apo té mesme, ndérsa shume prej tyre funksionojné edhe si biznese familjare. Andaj
bizneset per shkak te pamundesive financiare péer té mbuluar kete obligim ligjor fillimisht kané hezituar te
punésojné gra né vendet e lira té puneés, e tutje edhe né rast té punésimi teé grave, pér tju shmangur obligimit
té pagesés sé pushimit té lehonisé kané lidhur kontrata té punés me kohé té shkurtér, tre (3), gjashté (6) apo
dymbédhjeté (12) muaj.

Pérkundér se né até kohé kishte nje lloj vullneti politik pér té adresuar kete ¢éshtje, e madje nga shogéria civile
ishin prezantuar disa modele pér pagesén e pushimit té lehonise te cilat do té lehtésonin barrén e bizneseve,
kjo perpjekje deshtoi per shkak té mungesées sé konsensusit politik dhe dakordimit té geverise me akteréet
jogeveritar vendoré e ndérkombétar.?

Késisoj, deéshtimi pér té ndryshuar kéete ligj ndikoi gé kjo ¢éshtje té shndérrohet né premtim elektoral dhe té
jeté pjese e platformave politike té té gjitha partive politike gé synonin pushtetit né té gjitha proceset zgjedhore.
Pothuajse secila geveri né pushtet gé nga viti 2012 kishte tentuar té avanconte marrédhénien e punés duke
iniciuar plotesim-ndryshimin e kétij ligji, por pa sukses. Per me tepér, perpjekjet e pothuajse te gjitha geverive

per ndryshimin e ligjit ishin parciale dhe nuk pérbénin reforme thelbésore te ligjit.

Megjithaté duhet veguar pérpjekjen “serioze” pér plotésim/ndryshimin e kétij ligji té vitit 2019 ku "Qeveria Ha-
radinaj " madje kishte arritur gé njé version té projektligjit té punés'® ta procedojé pér né Kuvend, i cili pos né
Komisionin pér Puné dhe Mirégenie Sociale, ishte shqyrtuar né lexim té paré edhe né seancé plenare.” Ndry-
she nga ligji né fuqi, ky projektligj parashihte trajtim té lehonave dhe prindérve me ligj té vegante. Gjithashtu
ky projektligj avanconte té drejtat e punéetoréve dhe merrte pér baze edhe direktivat e Bashkimit Evropian ne
rregullimin e marrédhénies sé punés. Por, dinamikat politike — rrézimi i "geverisé Haradinaj II" dhe shpallja e
zgjedhjeve parlamentare né tetor té vitit 2019 ndikuan gé edhe ky proces te kthehet né vendnumeérim.

Tentativa e radhés per té reformuar legjislacionin e punés ishte né vitin 2020. Ardhja né pushtet pér heré té
paré e “Lévizjes Vetévendosje”- njé subjekt me orientime politike gé i takon krahut té majte, qé pérkojné me
politikat progresive sociale e gé né gendér kané mirégenien dhe punésimin e gytetaréve pa dyshim ndikuan
gé kjo geveri ne gender te reformes sociale né vend te vendoste ligjin e punés. Kesisoj né agjendeén legjislative
pér vitin 20202 kjo geveri e pérfshin projektligjin e punés ndérsa pércaktoi se i njéjti duhet finalizohej gjeré me
15 dhjetor 2020. Per kete gellim, gjaté ketij viti sérish u iniciuar njé grup punues mbi ligjin e punés, megjithate
edhe puna e kétij grupi ishte jeté shkurter per shkak té rrézimit teé geverisé dhe shpalljes sé zgjedhjeve té reja
té parakohshme.

9 Po aty.

10 Drafti fillestar i Koncept dokumentit per rregullimin e fushés nga marrédhénia e punés, Platforma pér Konsultime
Publike
https://konsultimet.rks-gov.net/viewConsult.php?ConsultationID=40330

11 Cfare ndryshimesh pérfshin Projektligji i punés dhe ai pér lehonat?, Radio Evropa e Lirg, 9 gershor 2019
https://www.evropaelire.org/a/ligji-i-punes-dhe-lehonat-/29989252.html

12 Agjenda Legjislative pér vitin 2020.
https://kryeministri.rks-gov.net/wp-content/uploads/2022/05/Programi-Legjislativ-per-vitin-2020-i-perditesuar.pdf

Kjo sérish ndikoi g€ ligji i punés té vendosej ne gendeér té premtimeve elektorale té partive gé synonin pushtetin.
Perfundimisht gjate vitit 2021, me ardhjen e serishme né pushtet té partise Vetévendosje, e njohur si “Qeveria
Kurti II" ligji i punés u bé pjesé e agjendés legjislative.”™ Pér dallim nga herét e kaluar kur plotésim/ndryshimi i
ligjit té punés ishte pérgjegjési e dikasterit te geverisé, pérkatésisht te MPMS, kete heré, me reformimin e kabi-
netit geveritar MPMS kaloi si ministri gjegjése dhe u fuzionua me Ministriné e Financave, Punés dhe Transfer-
eve (MFPT), késisoj edhe ligji i punés kaloi né kompetencén e késaj té fundit. Pikérisht ky vendim pér shkrirjen
e ministrive, né synimet pér té pérmirésuar zbatimin e politikave, nga shoqgéria civile u vlerésua si njé levizje

regresive gqé margjinalizoi ¢éshtjet e té drejtave té punés dhe minoi avancimin e reformave sociale né vend.'

Ky perceptim i shogérise civile u déshmua edhe né realitet kur né vazhdimesi ligji i punés po bartej ne agjendén
legjislative té geverisé vit pas viti'®, ndérsa reforma e njémendté né marrédhénien e punés nuk shihej askund.
Né fakt, gjate vitit 2022, per kéte géllim jane mbajtur disa takime té grupeve punuese té themeluar nga MFPT,
ku perfagéesuesit e shogérise civile deklarojné se geveria né kéto grupe prezanton nje plan té ri pér reformimin
té péergjithsheém tée marredhénies sé punés, gé synonte pérfshirjen e té gjitha ligjeve kyce née keteé fushe nje
kod - Kodin e Punés." Késisoj plani inicial ishte qé pérvec njé ligji té ri té punés, té punohet edhe né plotésim
ndryshimin e Ligjit pér Inspektoratin e Punés si dhe né Ligjin pér Siguriné dhe Shéndetin né Puné.

Megjithaté rezultatet e punés sé realizuar né grupe punues pérgjate vitit 2022, nuk u barten edhe né vitin pasues.
Perkundér se geveria edhe njé heré i pérfshiu keto ligje né programin legjislativ péer vitin 2023, até vit nuk u ndérmor
kurrfaré veprimi zyrtar pér reformimin e marredhénies s€ punés, e né vecanti pér reformimin e ligjit té punés.

KDI né mars 2024, i éshte drejtuar MFPT me njé Kerkeses péer gasje né dokumente publike permes sé cilés ka
kerkuar informata né lidhje me ecuring e plotésim/ndryshimit te ligjit té punés dhe nése gjate vitit 2023 jané
mbledhur grupe punues per kéte gellim, megjithaté nuk ka pranuar nje péergjigje zyrtare nga zyrtaret e MFPT.
Ndérsa, KDI nga rrugé jo zyrtare ka kuptuar se né kabinetin e ministrit vegse éshté nje draft i ligjit té punés gé
nuk éshté ndaré me publikun e as me shogériné civile.

Pérkundér heshtjes sé ministrisé pérgjegjése dhe supozimeve gé garkullojné ne opinionin publik, KDI nga in-
tervista e zhvilluar me Inspektoratin Qendror té Punés (IQP) dhe sipas komunikimit zyrtar té pranuar, ka marré
konfirmim gé MFPT né vitin e kaluar vegse ka punuar né plotésim/ndryshimin e kétij ligji ndérsa per kéte gél-
lim éshte caktuar njé grup punues ndérsa drafti i Ligjit teé Punés i éshté derguar kabinetit té ministrit te MFPT-
sé pér procedura té métutjeshme ligjore.'” Pér nevojat e kétij grupi punues jané kontaktuar edhe pérfagésuesit
e |IQP-sé’8, ndérsa pérfagésuesit e organizatave té shoqgérisé civile gé né té kaluarén vazhdimisht kané gené
pjese e grupeve punuese kané deklaruar gé né vitin 2023 nuk kané pranuar ndonjé ftesé pér pjesemarrje dhe
as nuk kané informata gé éshté formuar ky grup punues apo ndonjé iniciativé tjetér."

13 Agjenda Legjislative pér vitin 2021.
https://kryeministri.rks-gov.net/wp-content/uploads/2022/05/Programi-Legjislativ-per-Vitin-2021-25.11.2021.pdf

14 Intervisté e datés 3 prill 2024 me aktivisten e shogérisé civile znj. Besa Luzha, até kohé pjesémarrése aktive né
takimet e grupeve punues pér plotésim/ndryshimin e Ligjit té Punés.

15 Agjenda Legjislative pér vitin 2022.
https://kryeministri.rks-gov.net/wp-content/uploads/2022/07/Programi-Legjislativ-per-Vitin-2022-.pdf

16 Intervisté e datés 29 mars 2024 me znj. Brikené Hoxha, Drejtor Ekzekutiv né Iniciativén Kosovare pér Stabilitet (IKS),
pjesémarreése né takimet e grupeve punuese pér plotésim/ndryshimin e Ligjit té Punés.

17 Email zyrtar i Inspektoratit Qendror té Punés i datés 15 prill 2024, sipas Kérkeseés sé Institutit Demokratik te Kosovés
(KDI) i datés 12 prill 2024.

18 Intervisté e datés 12 prill 2024, me Kryeinspektorin e Inspektoratit Qendror té Punés z. Hekuran Nikgi.

19 Intervisté e datés 29 mars 2024 me znj. Brikené Hoxha, Drejtor Ekzekutiv né Iniciativén Kosovare pér Stabilitet (IKS),
pjesémarrese né takimet e grupeve punuese pér plotésim/ndryshimin e Ligjit té Punés.

Né néntor 2023, kreu i geverisé si dhe ministri i MFPT né takim me pérfagésuesit e OSHC-ve kishe deklaruar
se projektligji i punés do té jeté i gatshém pér diskutim publik brenda pak javéve.?? Pérkundér kétij premtimi,
geveria pa ndonjé shpjegim vetém pak muaj me voné, vendos té largojé ligjin e punés nga programi legjislative
pér vitin 2024.2" KDI, ka kontaktuar disa heré pérfagésuesit e MFPT pér té kuptuar pse ky ligj éshté larguar nga
programi legjislativ, po deri sot nuk &shté dhéné njé shpjegim zyrtar pér kété veprim.?

20 Takim i datés 2 néntor 2023, né mes té Kryeministrit Kurti, Ministrit t& MFPT z.Murati dhe pérfagésuesve té Forumit
Ekonomik te Grave.

21 Programi Legjislativ pér vitin 2024.
https://lds.rks-gov.net/DraftLaws/ProgramilLegjislativ

22 Kérkesés pér gasje né dokumente publike e Institutit Demokratik t& Kosovés (KDI)

3. Ku ¢alon ligji i punes -
ne mes te nevojes dhe
kerkesave per ndryshim?

370,000 # 220,000

PUNETORE i 143'000

FEMRA

Ligji i Punés rregullon dhe prek marrédhénien e punés pér rreth 370,000
punétoré? né tregun e punés né Kosové, prej té ciléve rreth 220,000 meshkuj
dhe 143,000 femra. Ky éshté ligji bazé dhe pikénisje pér mbrojtjen dhe
garantimin e té drejtave té punétoreve né vend, ndérsa rregullon punésimin si né
sektorin publik ashtu edhe né até privat.

Me gjithsej 100 nene, ky ligj rregullon njé séré aspektesh thelbésore gé kané té bejné me punésimin, si lidhja
e kontratés seé punés pér here te pare, vazhdimi i marrédhénies sé punésimit, kontrata me kohé te pacaktuar,
té drejtat dhe benifitet e té punésuarit nga marrédhénia e punésimit, ¢éshtja e pushimeve me pagesé si dhe
shuarja dhe pérfundimi i marrédhénies sé punés.

Megjithate, pérkundér mbulimit té ¢éshtjeve themelore té punésimit, ligji ekzistues i punés éshté kritikuar se
gshte i stérvjetéruar.?* Né formatin aktual ky ligj nuk ofron mbrojtje adekuate ligjore pér punétorét né Kosové,
duke i lene ata te cenueshem ndaj sfidave dhe pasigurive té ndryshme né tregun e punés ndérsa kritike eshte
edhe ¢éshtja e zbatimi te tij né praktike si dhe mungesén e kapaciteteve institucionale né monitorim. Meg-
jithaté, kritikat mé té meédha qgé i atribuohen kétij ligji lidhen me politikat joadekuate gé rregullojné pushimin e
lehonisé dhe kohézgjatja e kontratave té punés.

Nje mangeési e keétij ligji konsiderohet té jeté edhe mungesa e dispozitave obliguesve né formén e penalltive

23 Statistikat Administrative té Tregut Punés, Agjencia e Statistikave té Kosovés, Néntor 2023.
https://askapi.rks-gov.net/Custom/78dbb3ea-92b4-4f21-80d5-2011bdc54d48.pdf

24 https://kosovotwopointzero.com/ligji-i-stervjeteruar-i-punes/

per punédhéneésit gé nuk pérmbushin obligimin e formalizimit t€ marrédhénies sé punés gé nga dita kur i
punéesuari formalisht fillon punén pér njé subjekt. Kjo zbrazetireé ka kontribuar ndjeshém né pérhapjen e prak-
tikave joformale té punésimit né tregun e punés né Kosove. Kesisoj péerfshirja e dispozitave obliguese péer
punédhéneésit gé pércaktojné saktésisht kohén kur punedhénési duhet té lidhé kontraté pune me njé punonjes,
do té rezultonte né uljen e rasteve kur punédhénésit i shmangen lidhjes sé kontratés sé punés dhe fillojné
punésimin pa kontrate.

BOX: Fushata “Trego”, e iniciuar nga Qendra pér Avokim dhe Ndihmé Juridike Falas (ALAC) né kuadér té KD,
kishte per gellim inkurajimin e punétoréve té sektoréve té ndryshém ge té raportojné shkeljet né lidhje me
marrédhéniet e punés. Fushata dha njé numer té konsiderueshém raportesh, duke zbuluar se njé pjese e kon-
siderueshme e punétoréve jané té punésuar pa kontrata formale. Né méenyre alarmante, té paktén 2 nga 10
raporte treguan se punétorét jo vetem gé punonin pa kontrata pune, por po ashtu u mohoheshin pérfitimet gé
u takojné sipas ligjeve té punés té Kosoves.

Mungesa e nje kontrate formale pune i privon punétoréet nga mbrojtja ligjore dhe mundeésite per rekurs ne rast
mosmarreveshjesh ose shkeljesh té te drejtave te tyre. Pa nje marréveshje kontraktuale, punonjésit mbeten te
prekshém ndaj shfrytézimit, vjedhjes s€ pagave, largimit té padrejté nga puna dhe formave té tjera té abuzimit
né vendin e punés. Kjo situaté cenon parimin themelor te teé drejtave té punés dhe ul dinjitetin dhe mirégenien
e punétoréve.

Né mungesé té garancive ligjore té parashikuara nga kontratat e punés, mjeti i vetém i punétoréve éshté te
raportojné punedhéeneésit e tyre né Inspektoratin e Punés, gjé gé mund te rezultoje né gjoba per punedhenesin.
Megjithate, kjo gasje ndeéshkuese nuk ofron mbrojtje efektive per punétorin, duke i lené ata té ekspozuar ndaj
shfrytézimit té vazhdueshém dhe pasiguriseé.

Sa i pérket ¢éshtjes sé kontratave, éshte cilesuar mangési e kétij ligji periudha e gjate per te cilin punédhénési
mund ta vazhdojé punésimin me kohé té caktuar. Ligji i lejon punédhénésit teé rinovojné né menyre té perseritur
kontratat me afat té caktuar me punonjésit deri né 10 vjet rresht. Kjo dispozité éshte kritikuar pér krijimin e
kushteve gé u mundésojne punédhénésve té shfrytézojné punétoréet duke i mbajtur ata vazhdimisht née situata
té pasigurta punésimi pa mbrojtjen ligjore gé lidhet me punésimin e pérhershem.

Praktika e rinovimit té vazhdueshém té kontratave me afat te caktuar péer nje periudhé té zgjatur minon siguring dhe
stabilitetin né pung, pér punétorét, duke i lEné ata té cenueshém ndaj largimeve arbitrare nga puna, stagnimit té
pagave dhe mungesés sé aksesit né perfitimet dhe mbrojtjen gé u ofrohen punonjésve té pérhershém.

Nje tjeter mangesi e ligjit eshte edhe mbrojtja e pamjaftueshme gé u ofrohet punonjesve me kohe te pjesshme,
sé bashku me rregullimin joadekuat per kéeté formé té punésimit. Ky boshllek né kornizén ligjore éshte
vecanerisht shqetésues duke pasur parasysh prevalencén e aranzhimeve té punés me kohe té pjesshme né
tregun kosovar té punés. Shumeé punétore ne Kosoveé nuk punojné me orar té ploté prej 40 orésh né jave, sic

parashihet me legjislacionin ekzistues, ndérsa té njéjtit privohen nga té drejtat dhe pérfitimet gé lidhen me
kontratat standarde té punés me orar té ploté.

Punéetoret me kohe te pjesshme shpesh péerballen me kushte té pasigurta pune, akses té reduktuar ne marrjen
e pushimit mjekésor apo vjetor me pages€, mundeési té kufizuara per avancim né karrieré dhe nivele me te
uléta té siguriseé sé punés né krahasim me homologét e tyre me kohe té ploté.

Krahas mangeésive té permendura mé paré, ligji aktual i punés paraget edhe pagartési né interpretimin e tij,

vecaneérisht né lidhje me trajtimin e pushimit té detyrueshém ditor prej 30 minutash pér punonjésit me koheé té
ploté. Ligji nuk percakton garté nése kjo pauzé pérfshihet brenda dités 8-oréshe té punés apo trajtohet vegmas,
duke cuar né praktika jokonsistente né zbatimin e tij.

Kjo mungese gartésie ka rezultuar né gasje té ndryshme midis puneédhénésve, ku disa u kérkojné punonjesve
té punojné pér 8 oré e 30 minuta né dité, ndérsa te tjeré e interpretojné ligjin duke nénkuptuar gé pushimi
prej 30 minutash pérfshihet si pjese e dités 8-oréshe té punés. Praktikat si kéto gé krijojné pabarazi dhe kus-
hte té padrejta pune pér punonjesit, tregojne nevojen per reforma pér té modernizuar ligjin dhe pér tée rritur

efektivitetin e tij neé sigurimin e trajtimit té drejté dhe té barabarte té té gjithe punétoreve.

Ligji aktual nuk rregullon edhe ¢éshtjet té cilat konsiderohen se jané karakteristika té zhvillimeve teknologjike dhe
sociale té viteve té fundit, si: puna nga shtépia; puna hibride — puna nga shtépia dhe me prani té kohépaskohshme
ne zyrat e punédhénésit si dhe ¢éshtja e kontratave té punés kur puna kryhet pér njeé kompani jashté vendit.

Perve¢c mangéesive ge permban ligji ne aspekt te garantimit te se drejtave dhe mbrojtjes sé tyre per punonjésit

né vend, nevoja péer njé ligj té ri pune rriedh edhe si pasojé e aspiratave té Kosovés né drejtim té integrimit
evropian dhe anétarésimit né mekanizmat ndérkombeétar.

Anétarésimi i shteteve né Bashkimin Evropian (BE) nénkupton pérmbushjen e proceseve komplekse dhe rig-
oroze gé kerkojné reforma gjithépérfshirése né sektoré té ndryshém, duke pérfshiré geverisjen, sundimin e
ligjit, ekonominé dhe politikén sociale. Njé ndér kriteret pér anétarésim éshté edhe reformimi i marredhénies
sé punés dhe pérafrimi i saj me standardet dhe kriteret minimale gé parasheh BE.

Né kété drejtim, aspirata e paré e Kosovés drejt integrimeve né Bashkimin Evropian éshté materializuar me
nénshkrimin e Marréveshjes pér Stabilizim Asociimit (MSA)25. Kjo marréveshje pércakton gé Kosova duhet té
harmonizojé né méenyreé progresive legjislacionin e saj me até té BE-sé né fushat e punés, kushteve té punés,
sidomos té shéndetit dhe sigurisé né pung, si dhe mundésive té barabarta pér graté dhe burrat, pér personat
me aftési te kufizuara dhe pér personat ge i perkasin grupeve minoritare dhe grupeve té tjera té cenueshme
per gasje né tregun e punés.26

Kjo marréveshje pas nénshkrimit dhe ratifikimit né kuvend27 éshté konkretizuar edhe me miratim e Programit
Kombétar pér Zbatimin e Marréveshjes sé Stabilizim Asociimit (PKZMSA) fillimisht né vitin 201528 ndérsa mé

25 Marréveshja e Stabilizim Asociimit (MSA) Ndérmjet Kosovés*, né njérén ané, dhe Bashkimit Evropian dhe Komuniteti
Evropian té Energjiseé Atomike, né anén tjetér, nénshkruar me 27 tetor 2015, né Strasburg.
https://integrimievropian.rks-gov.net/wp-content/uploads/2022/08/20170425093025_msa_shq.pdf

26 Po aty, neni 82 dhe neni 106.

27 Ratifikuar nga Kuvendi i Republikés sé Kosovés mé 2 néntor 2015, me miratimin e Ligjit nr. 05/L-069 pér ratifikim té
Marréveshjes se Stabilizim-Asociimit ndérmjet Kosoveés, né njérén ang, dhe Bashkimit Evropian dhe Komunitetit Evropian
té Energjisé Atomike, né anén tjetér.

28 Programi i paré kombétar pér zbatimin e MSA éshté miratuar nga Qeveria mé 16 dhjetor 2015 dhe Kuvendi meé 10
mars 2016.

pas eshté miratuar edhe plani pér zbatimin e MSA pér periudhén 2017-202129 dhe plani tjetér pér periudhén
2021-202530.

Sipas PKZMSA, ligji aktual i punés i rregullon ¢éshtjet e punés deri né njé masé, mirépo kostoja e larte e tij
paragitet si sfide e métutjeshme. Sfide né kété ligj mbetet edhe ¢éshtja e zbatimit té tij gé éshte e paken-
agshéme, prandaj ai duhet té ndryshohet, sidomos sa i pérket kontratave té punés, pushimit té lehonisé, push-
imit mjekésor dhe mbikéqgyrjes sé inspektoratit.’' Sipas kétij programi, geveria duhet té filloj draftimin e njé ligji
té punés né té cilin duhet té transpozohen 17 Direktiva nga fusha e punés.®?

Direktivat té cilat do te transpozohen né ligjin e ri té punés jané:

® Direktiva 2003/88/KE e Parlamentit Evropian dhe Keshillit e datés 4 néntor 2003 né lidhje aspekte
te caktuara te organizimit té kohés se punes;

Direktiva e Keshillit 97/81/KE e datés 15 dhjetor 1997 lidhur me Marréveshjen Kornizeé pér punén
me kohe té pjesshme té lidhur nga UNICE, CEEP dhe ETUC;

Direktiva e Keshillit 1999/70/KE e datés 28 gershor 1999 ne lidhje me marreveshjen kornize pér
punén me afat té caktuar té lidhur nga ETUC, UNICE dhe CEEP;

Direktiva e Keshillit 2010/18/BE e datés 8 mars 2010 pér zbatimin e Marréveshjes Kornize te
rishikuar per lejen prindérore té realizuar nga BUSINESSEUROPE, UEAPME, CEEP dhe ETUC dhe
shfugizimin e Direktivés 96/34/KE;

Direktiva 2014/67/EU e Parlamentit Europian dhe e Késhillit nga 15 maj 2014 né zbatimin e Direk-
tives 96/71/EC neé lidhje me dérgimin e punétoréve né kuadér té ofrimit té sherbimeve dhe ndrys-
himin e Rregullores (BE) Nr.1024/2012 né bashképunim administrativ pérmes Sistemit Informativ
té Tregut té Brendshém (“Rregullorja e IMI);

Direktiva 2008/104/KE e Parlamentit Evropian dhe e Késhillit e datés 19 néntor 2008 mbi punén e
perkohshme teé agjencise;

Direktiva e Keshillit 92/85/KEE e datés 19 tetor 1992 mbi paragitjen e masave per té inkurajuar
permirésimet né siguriné dhe shéndetin né puné te punéetoreve shtatzéna dhe punétoreve té cilat
sapo kané lindur fémijé ose duke ushqyer me gji (Direktiva e dhjeté individuale brenda kuptimit té
nenit 16 (1) té Direktivés 89/391/KEE).

29 Programi Kombétar pér Zbatimin e Marréveshjes sé Stabilizim Asociimit (PKZMSA) 2017 - 2021.
PKZMSA-20172021shq.pdf (rks-gov.net)

30 Programi Kombétar pér Zbatimin e Marréveshjes sé Stabilizim Asociimit (PKZMSA) 2021-2025.
1-PKZMSA-2021-2025-miratuar-nga-Kuvendi.pdf (rks-gov.net)

31 Programi Kombétar pér Zbatimin e Marréveshjes sé Stabilizim Asociimit (PKZMSA) 2017 - 2021, fg. 231.
PKZMSA-20172021shq.pdf (rks-gov.net)

32 Po aty, fq. 234.

Direktiva e Keshillit 94/33/KE e datés 22 gershor 1994 mbi mbrojtjen e té rinjve né pung;

Direktiva e Késhillit 2001/23/KE e datés 12 mars 2001 mbi pérafrimin e ligjeve té Shteteve Anétare
né lidhje me ruajtjen e té drejtave té punétoréve né rast te transferimit té ndérmarrjeve, bizneseve
ose pjesé ndermarrjesh apo bizneset;

Direktiva 2008/94/KE e Parlamentit Evropian dhe e Keshillit e datés 22 tetor 2008 mbi mbrojtjen e
punonjesve ne rast te falimentimit té punedhenesit te tyre;

Direktiva e Késhillit 98/59/KE e datés 20 korrik 1998 pér pérafrimin e ligjeve té Shteteve Anétare née
lidhje me shkurtimet kolektive;

Direktiva e Keshillit 91/533/KEE e datés 14 tetor 1991 mbi detyrimin e njeé punédhénési per te infor-
muar punonjéesit me kushteve te zbatueshme peér té kontratés ose marrédhénies se€ punes;

Direktiva 2002/14/KE e Parlamentit Evropian dhe e Keshillit e datés 11 mars 2002 krijimin e njé
kuadri té pérgjithshem pér informimin dhe konsultimin e punonjésit né Komunitetin Evropian;

Direktiva e Késhillit 2000/78/KE e datés 27 néntor 2000 pér krijimin e njé kuadri té pérgjithshém pér
trajtimin e barabarte ne punesim dhe profesion;

Direktiva 2006/54/KE e Parlamentit Evropian dhe e Késhillit e datés 5 korrik 2006 pér zbatimin
e parimit t&é mundeésive té barabarta dhe trajtimit té barabarté té burrave dhe grave né ¢éshtjet e
punésimit dhe profesionit;

Direktiva 2002/73/KE e Parlamentit Evropian dhe e Keshillit e datés 23 shtator 2002 amandamen-
ton Direktivén e Késhillit 76/207/KEE mbi zbatimin e parimit té trajtimit té barabarté pér burrat dhe
grate sa i perket gasjes né punésim, trajnim profesional dhe promovimit, dhe kushtet e punés;

Pra céshtjet té cilat duhet té i pérfshije ligji i ri i punés dhe standardet minimale gé duhet te i permbaje ky ligj jané
vecgse té njohura e té percaktuar paraprakisht. Te gjitha kéto direktiva prekin ¢éshtjen e pércaktimit té oréve té punés
brenda javés, ¢céshtjen e té drejtés né pushim gjaté orarit, té drejtén né pushim vjetor e mjekésor pa pagesé, té dre-
jtén né pushim te lehonisé dhe pushim prindéror, ¢céshtjet e barazisé sé gjinore né marrédhéniet e punés, ¢éshtja e
punés me kohe té pjesshme, ¢éshtjen e punés né kujdestari dhe gjaté natés, ¢éshtjen e kontratave — puna pér kohé
te caktuar si dhe zbatimi té parimeve gé garantoje baraziné dhe mos diskriminimin né vendin e punés.

Iniciativa e geverisé pér plotésim/ndryshimin e ligjit t& punés né pjesen mé té madhe kané marré pér bazé
nevojén pér pérfshirje té direktivave né draftet e projektligjit.** Megjithaté asnjé nga kéto drafte nuk ka marré
formén péerfundimtare ndérsa ligji ka mbetur i pandryshuar.

33 Drafti fillestar i Koncept dokumentit pér rregullimin e fushés nga marrédhénia e punés, Platforma pér Konsultime
Publike, avancon tutje ligjin aktual té punés ndérsa péercakton kritere gé jané né pérputhje edhe me disa nga direktivat e
Bashkimit Evropian.

https://konsultimet.rks-gov.net/viewConsult.php?ConsultationID=40330

Standardet minimale gé pércaktojné kéto direktiva jane:

Punonjésve duhet té ju garantohet e drejta né pushim ditor prej 11 oréve konsekutive né dite.

Punonjésve duhet té ju garantohet e drejta né pushim pérgjaté orarit té punés, nése orét e punés
zgjasin me tepér sesa 6 ore.

Punonjéesve duhet té ju garantohet e drejta né pushim javor né kohézgjatje prej minimum 24 oréeve
teé pandérprera, pa pérfshire edhe pushimin ditor prej 11 orésh.

Punonjésve duhet té ju garantohet limitimi i oréve té punés brenda javes, ashtu ge orét e punés
brenda javés s€ bashku me punén jashté orarit apo ne kujdestari nuk e kalojné limitin prej 48 oré
pune brenda javésh.

Punonjesve duhet té ju garantohet e drejta né pushim vjetor me pagese, me kohézgjatje prej sé paku
4 javeé neé vit, duke péerfshire kufizimin per punédhénésit sa i pérket zevendéesimit te diteéve té push-
imit né forma tjera per punonjesit.

Punonjésve duhet té ju garantohet gé puna gjaté natés nuk e tejkalon mesataren prej 8 oréve né
periudhén prej 24 oréve.?

Punonjesve me kohé té pjesshme duhet te ju garantohen té drejtat nga marrédhénia e punés me
géllim té eliminimit té diskriminimit dhe trajtimit té pabarabarté me punonjésit me kohé té plote.?®

Punonjésit me kontraté per kohe te pacaktuar duke té ju garantohen kushtet dhe afatet té arsyeshme
brenda sé cilave kontrata apo marrédhénia e punés do té konsiderohet pér kohé té pacaktuar.®

® Punonjéesit, burre dhe grua duhet te ju garantohet e drejta individuale pér leje prinderore ne baze te
lindjes ose adoptimit té nje femije péer t'u kujdesur per ate femije deri ne nje moshé te caktuar deri
né teté vjet, me njé kohézgjatje té lejes prindérore prej sé paku 4 muaj.*’

34 Direktiva 2003/88/KE e Parlamentit Evropian dhe Késhillit e datés 4 néntor 2003 né lidhje aspekte té caktuara té
organizimit té kohés sé punés.
https://eur-lex.europa.eu/legal-content/EN/TXT/PDF/?uri=CELEX:32003L0088

35 Neni 4, Direktiva e Keéshillit 97/81/KE e datés 15 dhjetor 1997 lidhur me Marréveshjen Kornizé pér punén me kohé té
pjesshme té lidhur nga UNICE, CEEP dhe ETUC.
https://eur-lex.europa.eu/legal-content/EN/TXT/PDF/?uri=CELEX:31997L0081

36 Neni b, Direktiva e Késhillit 1999/70/KE e datés 28 gershor 1999 né lidhje me marréveshjen kornizé pér punén me
afat té caktuar té lidhur nga ETUC, UNICE dhe CEEP.
https://eur-lex.europa.eu/legal-content/EN/TXT/PDF/?uri=CELEX:31999L0070

37 Neni 2, Direktiva e Késhillit 2010/18/BE e datés 8 mars 2010 pér zbatimin e Marréveshjes Kornize té rishikuar pér
lejen prindérore té realizuar nga BUSINESSEUROPE, UEAPME, CEEP dhe ETUC dhe shfugizimin e Direktivés 96/34/KE.
https://eur-lex.europa.eu/legal-content/EN/TXT/PDF/?uri=CELEX:32010L0018

® Punonjeses ge éshte shtatzene apo ne periudhén pas lindjes, gé nénkupton periudhén e caktuar lig-
jore pas lindjes, duhet te i garantohet siguria dhe shéndeti né pung, ashtu gé ndalohet angazhimi ne
pune gjaté natés, né puné dhe detyra ge rrezikojné shéndetin e nénés dhe femijés apo mirégenien
e tyre.’®

® Punonjeses ge eshte shtatzene, ne periudhen pas lindjes duhet te i garantohet pushimi me pagese |
lehonisé pér periudhén me kohézgjatje minimale prej 14 jave.*

® Punonjeses g€ éshté shtatzeéne, duhet té i garantohet e drejta né pushim, pa humbje page, pér te
marre pjesé né ekzaminimet para lindjes, nése duhet té behen ekzaminime té tilla gjaté orarit té
puneés.“

38 Neni 6, Direktiva e Keshillit 92/85/KEE e datés 19 tetor 1992 mbi paragitjen e masave pér té inkurajuar permirésimet
né siguriné dhe shéndetin né puné té punétoreve shtatzéna dhe punétoreve té cilat sapo kané lindur fémijé ose duke
ushqgyer me gji (Direktiva e dhjeté individuale brenda kuptimit té nenit 16 (1) té Direktivés 89/391/KEE).
https://eur-lex.europa.eu/legal-content/EN/TXT/PDF/?uri=CELEX:31992L0085

39 Po aty, Neni 8.
40 Po aty, Neni 9.

3.2. KERKESAT PER NJE LIGJ TE RI TE PUNES

Kéerkesat per ndryshimin e ligjit té punés apo edhe ato pér nje ligj té ri té punés jané té kamotshme, ndérsa jane para-
gitur g€ nga hyrja né fugi e kétij ligji, kjo per shkak edhe té problemeve gé ky ligj ka shfagur ne zbatim gé né fillet e tij.

Megjithaté nder mangésité kyce té ligjit, e padyshim kéerkesa kryesore pér ndérrimin e tij mbetet rregullimi
i pushimit té lehonisé dhe prindéror. Shoqgeéria civile né vazhdimeési ka avokuar gé shteti t& marré péersipér
obligimin financiar té pagesés sé pushimit té lehonisé ashtu gé té lirojé bizneset nga obligimi pér té paguar
graté lehona.*" Kjo drejtpérdrejté do té ndikonte edhe né rritjen e punésimit té grave né Kosové, marré parasysh
hendekun mes grave dhe burrave té punésuar gé vlerésohet té jeté diku rreth 25% pjesémarrje, pér graté né
tregun e punés.*

Nje nder modelet mé té péerkrahura pér pagesén e pushimit té lehonisé gé ka gjetur edhe konsensus té
gjeré mes OSHC-ve éshté edhe modeli sipas té cilit shtetit merr pérsipér pagesén e pushimit té lehonisé péer
periudhén e paré prej 6 muajsh, ndérsa 3 muaj té tjeré kalojné né barrén e punédhénésit.*3

— GJASHTE MUAJT E PARE y

Leje e lehonisé dhe atésise

TE PAGUHEN NGA O
~ QEVERIA ME —r
0 0/ TE |

0 rPaGES

6 muaj 1 muaj

Leje e lehonisé Leje e atesise
. J

~ GJASHTE MUAJT E DYTE .

Leje prindéror

TE PAGUHEN NGA | (509 tGpaktgn |
) PUNEDHENESIME | m njé muaj do
o 1 te ishte leje
7 0 /o e patrans-
i )

; _ " 3 mugj ferueshme pér

muaj . ‘e eje prinaeror baballarét
Leje prindéror TE PAG ES pa pagesé

. J

41 https://telegrafi.com/shteti-duhet-te-marre-persiper-pagesen-e-pushimit-te-lehonise/

42 Anketa e Fugisé Punétore, TMI1 2023, Agjencia e Statistika e Kosovés.

43 Model i prezantuar nga Forumi Ekonomik i Grave, konsorcium i 7 organizatave té shoqgérise civile.

Ky model ka gjetur pérkrahje edhe né gevering e tanishme** meqé ka adresuar mé miré céshtjen e barrés
sé kompensimit midis geverisé dhe punédhénésve ndérsa propozon gé kohézgjatja e pergjithshme e lejes té
propozuar té lehonisé té mbetet e ngjashme me até aktuale, 1 vit. Ngjashém me dispozitén aktuale té lejes sé
lehonise, modeli i propozuar rekomandon gé gjashté muajt e pare te lejes teé konsiderohen si leje e lehonisg, gé
u ofrohet nénave. Megjithate, gjate késaj periudhe, baballarét do té kené te drejtén e nje muaji leje te atesise.
Edhe leja e lehonisé edhe leja e atésisé do té paguhen nga geveria me 70% té pagés. Gjashté muajt e dyté do
té ofrohen si leje prindéror, nga té cilét tre do té paguhen nga punédhéenési me 70% té pagés; nga kéta tre, té
paktén nje muaj do té ishte leje e patransferueshme pér baballaret. Tre muajt e fundit do té ishin pa pagesé,
si¢c jané aktualisht, dhe njé nga kéta muaj gjithashtu do t'i ndahej babait si leje e patransferueshme.*® Ky model
perveg te tjerash tenton teé barazojne edhe rolin e babit dhe nenées ne rritjen dhe perkujdesen e femijeve si dhe
té ndaje nje pjese te keésaj barre edhe tek babi, sikundér ge tani me ligjin aktual konsiderohet se leja prindérore
i takon vetém nénes.

OSHC-té jo vetém gé kané propozuar modele té detajuar té bazuar né studime té vecanta se si do té dukej
pushimi i lehonisé né Kosoveé por kané ofruar edhe koston buxhetore se si ky ndryshim i barrés sé pagesés
sé pushimit té lehonisé né drejtim té buxhetit té shtetit do té afektonte keté buxhet. Nése geveria do té pérga-
fonte modelin si mé larté per pagese te pushimi té lehonisg, buxhetit té shtetit kjo do ti kushtonte peraféersisht
€7,7 milioné né vit ndérsa kostoja maksimale nése té gjithé nénat e baballarét shfrytézojné lejen e lehonisé
dhe pushimin prindéror plotésisht mund té mbeérrij né €11 milioné ne vit. Ndarja aktuale e buxhetit per lejen e
lehonise éshté afersisht €6 milion ne vit, késhtu gé modeli i propozuar do té perfshinte nje rritje maksimale té
buxhetit prej €5 milion né vit.*¢

Padyshim gé rritje buxhetore pér €5 milion né vit pér té adresuar njé problem té tillé gé po minon zbatimin e
ligjit té punés e po sjell diskriminim e pabarazi né punésim nuk pérbén nje kosto te larte e té papérballueshme
pér shtetin, marré parasysh ¢mimin gé po paguajné graté e punésuar né Kosove.

Nje kérkeseé tjetér e OSHC-ve prek edhe problemin e kontratave té punés me kohe té caktuar. OSHC-té kané
propozuar gé te kufizohet e drejta e punonjésve pér té vazhduar marrédhénien e punés me kontrata té caktu-
ara né periudhén pér mé sé shumti tre (3) vjet nga sa éshté tani dhjeté (10) vjet. Gjithashtu éshté kérkuar qé
kontratat me afat té caktuar te mund té zgjaten ose rinovohen me seé shumti dy here brenda periudhés trev-
jecare, kétu béjné pérjashtim puné projekte, apo puné sezonale.’

Edhe sa i pérket ¢éshtjes sé formalizmit té marrédhénies sé punés para fillimit té punesimit ka kérkesa té
shumta gé kontrata e punés né mes punédhénésit dhe punonjésit té lidhet paraprakisht dhe kjo té reflektojé si
detyrim ligjor i pércaktuar me ligj té punés. Kétij propozimi i priné IQP*® si institucion ky¢ né monitorimin e ligjit
té punés gé ka propozuar gé né ligjin e punés te reflektojé obligimi gé punédhénésit té nénshkruajé formalisht

kontratén e punés njé (1) dité para fillimit zyrtar té punés, kjo pér té i ikur informalitetit té larté qé géndron né

44 Intervisté e datés 3 prill 2024 me aktivisten e shogérisé civile znj. Besa Luzha, até kohé pjesémarrése aktive né
takimet e grupeve punues pér plotésim/ndryshimin e Ligjit té Punés.

45 Pérmbledhje e politikave, Mé shumeé zgjedhje permes politikave migésore pér familjen, 2022. Pérgatitur per UNFPA
nga Dita Dobranja né emer té Rrjetit teé Grave té Kosovés.
https://womensnetwork.org/wp-content/uploads/2022/10/Me-shume-zgjedhje-permes-politikave-migesore-per-famil-
jen.pdf

46 Po aty, fg.13.

47 https://www.evropaelire.org/a/ligji-i-punes-dhe-lehonat-/29989252.html

48 Intervisté e datés 12 prill 2024, me Kryeinspektorin e Inspektoratit Qendror té Punés z. Hekuran Nikgi.

tregun e punés né Kosove e gé eshté gjetje edhe e IQP-s€, nga inspektimet e saja né treg.

Nje tjetér rekomandim i IQP-s€, bazuar né inspektimet né terren éshté zbatimi i detyrueshém i regjistrit té
frekuentimit té punonjésve nga té gjithé punédhénésit. Ky regjistér do té gjurmonte kohén e hyrjes dhe daljes
se punonjésve dhe duhet té ishte ligjérisht i mandatuar sipas ligjit té punés. Njé dispozite e tilleé do té ndihmonte
né reduktimin e rasteve té punés jashte orarit té papaguara, duke siguruar gé punonjéesit té kompensohen pér
orét gé punojné né te vertete. Gjithashtu IQP ka rekomanduar ge edhe puna praktike té rregullohet me mire me

ligjin e punés ashtu gé stazhi i krijuar né puné praktike sipas ligjit té konsiderohet pérvojé pune.*’

Nje mangeési tjetér e ligjit té punés konsiderohet edhe ¢éshtja e organizimit sindikal ashtu gé kérkese e OSHC-
ve ka gené edhe krijimi i késhillave té punétoréve né organizatat gé kané meé shume se 20 punétore, duke u
dhéné punétoréve té drejtén né vendimmarrje lidhur me té drejtat e tyre ekonomike dhe sociale.®

49 Po aty.

50 Intervisté e datés 29 mars 2024 me znj. Brikené Hoxha, Drejtor Ekzekutiv né Iniciativén Kosovare pér Stabilitet (IKS),
pjesémarreése né takimet e grupeve punuese pér plotésim/ndryshimin e Ligjit té Punés.

Pérkundér gé kanée kaluar mé tepér 14 vite nga hyrja né fugi e ligjit té punés ndérsa gé nga viti 2012 éshte
tentuar disa heré gé ky ligj té ndryshohet, ligji i punés né Kosoveé vazhdon té mbetet i njéjté e i pandryshuar.

Partia né pushtet né vazhdimeési ka proklamur kete ligj si ligjin kyc né kuadér té reformés sociale ndérsa e ka
perfshiré plotésimin/ndryshimin e tij né programit legjislativ té geverisé gé nga viti 2019 gjeré né vitin 2023.
Pérgjaté kesaj periudhe né menyré konsekutive jané themeluar grupe punuese e jané pérgatitur drafte té
ndryshme te ligjit té cilat asnjehere nuk u finalizuan dhe nuk sollen ndryshimin e shume kerkuar tée ketij ligji.

Né fakt deri né fund té viti 2023, geveria dhe kryeministri aktual né vazhdimési kané rikonfirmuar angazhimin dhe
pérkushtimin e Qeverisé sé Kosoves pér nje ligj té ri té punés, ndérsa né takimin e thirrur nga Kryeministri aktual
dhe ministri i MFPT me pérfagésuesit e OSHC-ve 5" éshté premtuar gé projektligji i punés do té jeté i gatshém pér
diskutim publik brenda pak javéve. Perkundér se nuk éshte diskutuar se si do té duket projektligji i punés né raport
me dispozitat péer lejen e lehonisé, pushimin prindéror dhe até atésor apo pér céshtjet e tjera gé jané identifikuar si
mangesi né ligjin aktual eshte premtuar ge palét e interesuar do te perfshihen né proces dhe konsultohen.

Megjithaté, njé kthese té cuditshme té ngjarjeve kéte vit, geveria mori njé vendim té papritur pér té larguar
ligjin e punés nga programi legjislativ.? Ky veprim ka ngritur piképyetje dhe shqetésime rreth pérkushtimit té
geverise per té adresuar ¢céshtjet dhe sfidat e vjetra me té cilat pérballet tregu i punés né Kosové ndérsa gever-
ia né anén tjetér ka treguar zero transparence né lidhje me até se ku ka mbetur procesi i plotésim/ndryshimit
te ketij ligji dhe pse kemi njé situaté kur ky ligj injorohet dhe kalon né plan té dyté pér geveriné.

Krejt ne kundérshtim me gasjen e geverisg, presidentja e vendit po kéte vit deklaron urgjencén ne miratimin
e ligjit té punés® dhe pérmbushjes sé obligimeve gé dalin né procesin e pérafrimin té Kosovés me agjendat
evropiane. Perfagésuesit e OSHC-ve né vazhdimeési kané deklaruar nevojeén pér nje ligj té ri té punés ndérsa
kané beré thirrje geverisé qge te rikthej né programin legjislativ kété ligj dhe té marr me seriozitet procesin e

ndryshimit té ketij ligji, marré pér baze gjendjen e véshtire té té punésuarve né Kosove.

Pavaresisht thirrjeve te vazhdueshme per veprim dhe kalimit té katér muajve nga publikimi i programit legjis-
lativ pér vitin 2024, geveria aktuale géndron e heshtur dhe e mbyllur pér statusin e reformés sé ligjit té punés.
KDI pér nevojat e kétij hulumtimi dhe si palé e interesuar pér té marré pjesé né grupin punues pér ndryshimin
e ligjit te punés, vazhdimisht ka kérkuar informacion nga MFPT pér ecuriné e ndryshimit te ligjit té punés. Fat-

kegesisht, asnje pérgjigje zyrtare nuk éshté marré nga MFPT dhe ¢éshtja e heshtjes se tyre né pérgjigje te nje
kérkese zyrtare pér informacion tani po hetohet nga Agjencia e Informacionit dhe Privatésiseé.

51 Takim i datés 2 néntor 2023, né mes té Kryeministrit Kurti, Ministrit t& MFPT z.Murati dhe pérfagésuesve té Forumit
Ekonomik te Grave.

52 Programi Legjislativ i Qeverisé pér vitin 2024.
https://lds.rks-gov.net/DraftLaws/Programilegjislativ

53 Takim i datés 20 shkurt 2024, i Presidentes sé Republikés sé Kosovés Vjosa Osmani me pérfagésueset e Forumit
Ekonomik té Grave
https://klankosova.tv/osmani-ne-takim-me-forumin-ekonomik-te-grave-ligji-i-ri-i-punes-te-miratohet-sa-me-pare/

Deshtimi i vazhdueshém i geverise aktuale, si dhe i administratave té meparshme qe nga viti 2012, pér té refor-
muar ligjin e punés jo vetém gé ka demtuar te drejtat dhe mbrojtjen e punétoréve, por gjithashtu ka pérjetésuar
njé klimé pasigurie dhe stagnimi né tregun e punés né Kosové. Injorimi i késaj ¢éshtjeje kritike prapé po bie né
kurrizin e punonjesve ndersa pasojat e ketij mosveprimi ndihen péerdite nga punonjésit, ge perballen me sfida
dhe pasiguri te vazhdueshme né vendet e tyre té punés.

Si pérfundim, neglizhenca e geverisé ndaj ¢éshtjes kritike té reformes se ligjit te punés eshte e papranueshme
dhe ka implikime té gjera pér mirégenien e punétoréve dhe shéndetin e pérgjithshem té tregut té punés ne
Kosove. Nevojitet veprim i menjehershém per té adresuar kété céshtje té kahershme, pér té rikthyer besimin
e publikut dhe péer té hapur rrugén per njé mjedis pune té drejté, gjithépérfshirés gé mbron te drejtat dhe din-

jitetin e té gjithe punéetoreve ne vend.

Rekomandimet

® Qeveria duhet té ri-priroritizojé ¢éshtjen e avancimit té marrédhénies sé punés né Kosove duke
rikthyer ligjin e punés né programin legjislativ per kété ligj. Duke pasur parasysh réndésiné e
kétij ligji pér tregun e punés dhe mirégenien sociale, vonimi i rishikimit té tij mund té keté efekte

negative né zhvillimin e vendit dhe mirégenien e gytetaréve.

® Qeveriaduhetté angazhohet me té gjithe aktorét perkatés, duke pérfshire sindikatat e punétoréve,
punedhenesit, ekspertet ligjoré dhe organizatat e shogérise civile, ne nje perpjekje bashkepunuese
per te finalizuar ligjin e punés. Kontributi i tyre mund té sigurojé njohuri té vlefshme dhe té sig-
urojé geé ligji i ndryshuar adreson sfidat aktuale me te cilat pérballet tregu i punés.

® Qeveria duhet té jeté transparente mbi procesin e draftimit té ligjit té ri té€ punés duke ofruar
perditésime té rregullta mbi progresin e arritur, modelet e shqgyrtuara dhe palét e konsultuara.
Kjo nénkupton krijimin e mekanizmave té llogaridhénies pér té siguruar gé geveria té mbetet e
perkushtuar ndaj premtimeve dhe afateve kohore né lidhje me miratimin e ligjit té punés.

® Qeveria duhet té konsiderojé seriozisht standardet minimale té pércaktuara me legjislacionin e
Bashkimit Evropian si dhe praktikat e mira té shteteve, ndérsa teé njgjtat té i pérfshije ne draftin
final té ligjit té punés.

KDI eshté Organizaté Jogeveritare
(0JQ) e angazhuar té mbéshtesé
zhvillimin e demokracise permes
perfshirjes se gytetaréve ne berjen
e politikave publike dhe fugizimin
e sektorit té shogérisé civile me
synimin pér té ndikuar né rritjen e
transparences dhe llogaridhenies
nga ana e institucioneve publike.

